
АННОТАЦИЯ 
Ушбу илмий мақолада куркалар гистомонозини даволашда витаминли комплекслардан 

фойдаланиш бўйича маълумотлар ва тавсиялар келтирилган. 
Калит сўзлар: витаминлар комплекси, гистомоноз, курка, метронидазол, фуразолидон, 

Чиктоник, Тетравит, Biosupervit Neo, Introvet A+WS, Vitol-140 Oral, Тривитамин 

ЭФФЕКТИВНОСТИ ВИТАМИННЫХ КОМПЛЕКСОВ В ЛЕЧЕНИИ 
ГИСТОМОНОЗА ИНДЕЕК 

АННОТАЦИЯ 
В статье приведены данные и рекомендации по применению витаминных комплексов 

в терапии гистомоноза индеек. 
Ключевые слова: витаминный комплекс, гистомоноз, индейка, метронидазол, 

фуразолидон, Чиктоник, Тетравит, Биосупервит Нео, Интровет А + WS, Витол-140 Оральный, 
Тривитамин. 

EFFECTIVENESS OF VITAMIN COMPLEXES IN TREATMENT OF 
HISTOMONOSIS TURKEY 

ANNOTATION 
The article provides data and recommendations on the use of vitamin complexes in the 

treatment of turkey histomonosis.  
Key words:vitamin complex, histomonosis, turkey, metronidazole, furazolidone, Chiktonik, 

Tetravit, Biosupervit Neo, Introvet A + WS, Vitol-140 Oral, Trivitamin 
 

Кириш. Витаминлар паррандалар организми учун ажралмас, жуда юқори биологик 
фаолликка эга, озуқада оз миқдорда учрайдиган, аммо нормал метаболизм ва ҳаётий фаолият 
учун катта аҳамиятга эга бўлган органик бирикмалар гуруҳидир. Улар антиоксидант сифатида 
муҳим рол ўйнайди. Уларнинг аксарияти организмга озиқалар билан киради ва фақат 
баъзилари ичакда яшовчи фойдали микроорганизмлар томонидан синтезланади, аммо бу 
ҳолатда ҳам улар парранда организмида доимо етарли бўлмайди. Куркаларнинг   паразитар 
касалликлар билан касалланиши уларнинг организмидаги витаминлар алмашинуви 
мувозанатини бузади. Витамин-минерал комплексларини инвазион касалликлар бўйича 
режали даволаш ва профилактик тадбирлар мажмуига киритиш инвазияни олдини олиш ва 
даволаш самарадорлигини оширади. 

Тадқиқот максади. Курка гистомонозини даволашда витамин комплексларини 
синовдан ўтказиш. 

Тадқиқот усуллари. Экспериментал, аналитик, статистик. 
Тадқиқот натижаси ва муҳокамаси. Витаминли комплекслар таркибида 

аминокислоталар, макро-микро элементлар, А, D, Е ва В гуруҳ витаминлари мавжуд бўлиб, 
одатда сувда эрувчан препаратлар қўлланилади. Ушбу витамин комплекслари омихта емга 
аралаштириб ва ичимлик сувда эритиш орқали қўлланилади. 

Витамин комплекслари курка жўжаларини ўсишини тезлаштиради ва уларнинг табиий 
чидамлилигини оширади. Куркалар учун қўлланиладиган витамин комплекслари таркибига 
қуйидагилар кириши керак: витамин А ретинол, D витамини, Е витамини, В гурух 
витаминлари. Баҳор ва ёз мавсумларида куркалар кўп миқдордаги яшил ўт ва гиёхлар, 
сабзавотлар орқали турли витамин ва минерал таркибли қўшимчаларни ўзлаштиради. Шунинг 
учун витаминли комплексларни куркаларнинг кузги ва қишки озуқа рационига киритиш 
тавсия этилади. 

1-жадвал. 
Курка жўжаларининг витаминларга бўлган эҳтиёжи (Nutrient Requirements of 

Poultry, белгиланган меъёрлар асосида.) 
Курсатгич 

Улчов 
бирлиги 

Ёши, хафта 
♂  0 – 4 4 – 8 8 – 12 12 – 16 16 – 20 20 – 24 
♀  0 – 4 4 – 8 8 – 11 11 – 14 14 – 17 17 – 20 

Витаминлар: 
       

A ME 5000 5000 5000 5000 5000 5000 
D3 ME 1100 1100 1100 1100 1100 1100 
E ME 12 12 10 10 10 10 
K ME 1,75 1,5 1,0 0,75 0,75 0,5 
B12 мг 0,003 0,003 0,003 0,003 0,003 0,003 
Биотин мг 0,25 0,2 0,125 0,125 0,100 0,100 
Холин мг 1,600 1,400 1,100 1,100 950 800 
Фолиевая кислота мг 1,0 1,0 0,8 0,8 0,7 0,7 
Ниацин мг 60,0 60,0 50,0 50,0 40,0 40,0 
Пантотен 
кислотаси 

мг 10,0 9,0 9,0 9,0 9,0 9,0 

Пиридоксин мг 4,5 4,5 3,5 3,5 3,0 3,0 
Рибофлавин мг 4,0 3,6 3,0 3,0 2,5 2,5 
Тиамин мг 2,0 2,0 2,0 2,0 2,0 2,0 

 
Паррандачилик ривожланган мамлакатларнинг ишлаб чиқариш  амалиётида қатор 

витаминлар тўплами қўлланилади: 
«Чиктоник» - витаминлар комплекси таркибида K, D, В витаминлари, каротин ва 

аминокислоталар мавжуд бўлиб, суюқ ҳолда ишлаб чиқарилади. Қўллаш даври бир ҳафта (1-
2 мл бир литр сувда суюлтирилади). Агар куркаларда авитаминоз белгиларини намоён бўлса, 
у ҳолда препаратни 10-15 кун давомида қўллаш тавсия этилади. 

"Тетравит" – витамин комплекси таркибида A, D₃, Е,  витаминлар гуруҳидан ташқари 
таркибида холестеринга қарши қўшимчалар мавжуд. Маҳсулот тўғридан-тўғри емга 
қўшилиши мумкин (1кг ем аралашмасига 1мл қўшилади). Профилактика мақсадида 
препаратни 4 ой давомида қўллаш тавсия этилади (ҳафтада бир мартадан кўп бўлмаган). 

"Тривитамин" - А, D3 Е, витаминларини ўз ичига олган ишлаб чиқарувчиси суюқ ёки 
10 мл дан 100 мл гача бўлган идишларга қадоқланган ҳолда препаратни ишлаб чиқаради. 
Витаминли комплекс 1 кг озуқага 1 мл миқдорида қўшилади. 

"Vitol-140 Oral" -  комплекс таркибида витамини А ретинол-палмитат, D3 
холекалсиферол,  E- а-токоферол-ацетат паррандаларнинг авитаминозларини олдини олиш ва 
даволаш учун қўлланилади. Овқат ҳазм қилишини яхшилайди. Қўлланилиши 3-5 кун 
давомида 1 мл 1 л сув билан берилади. 

"Introvet A+WS" - оғиз орқали қўллаш учун кукун ҳолдаги озуқа қўшимчаси 
витаминлар, аминокислоталар ва минераллар турли хил физиологик функцияларнинг нормал 
ишлашини таъминлаш учун зарур. Қўлланилиши 1 л сувга 2 гр кукун эритилиб 3-5 кун 
давомида берилади.. 

"Biosupervit Neo" - таркибида  А витамини 25000 XB, D3 витамини  10000 XB,   холин 
хлориди 8 мг, никотинамид (ниацин) 5,25 мг, иноситол 5,2 мг, D -пантотенат кальций 5,15 мг,  
витамин К 2,1 мг, В6 витамини (пиридоксин гидрохлориди) 1,57 мг, В1 витамини (тиамин 
мононитрат) 1,5 мг, В2 витамини (рибофлавин 5-фосфат эфирининг моносодюм тузи) 1,25 мг, 
фолий кислотаси 0,05 мг, витамин В12 (цианокобаламин) 0,00001 мг, биотин 0,00001 мг. 

Ишлаб чиқарувчи: “BIOFAKTOR Sp.z.o.o” Polsha. Ушбу препарат Ветеринария дори 
воситалари, озуқабоп қўшимчалар сифати ва муомиласи назорати бўйича Давлат илмий 
марказининг рестридан ўтган. 1 литр комплекс таркибида: 

2-жадвал. 
Витаминлар:  Аминокислоталар:  
Витамин А 25 000 000 М.Е. Метионин 2,92 г 
Витамин D3 10 000 000 М.Е. Лизин 8 г 
Витамин Е 10 мг Аспаргин кислота 4,8 г 
Витамин К3 2,1 г Глютамин кислота 10,3 г 
Витамин В1 1,5 г Изолейцин 1 г 
Витамин В2 1,25 г Валин 2,2 г 
Витамин В3 5,25 г Лейцин 2,5 г 
Витамин В5 3,15 г Серин 3,4 г 
Витамин В6 1,57 г Тирозин 0,4 г 
Витамин В12 100 мкг Глицин 23,20 г 
Витамин Н 100 мкг Аланин 10,40 г 
Фолиевая кислота50 мг Аргинин 7,7 мг 
Холин хлорид 8 г Гистидин 0,8 г 
Минераллар:  Инозитол 5,2 г 
марганц сульфат 0,1 г Фенилаланин 1,10 г 
Рўх сульфат  0,1 г Гидроксилизин 0,9 г 

Мис сульфат  0,1 г Гидроксипролин 11,40 г 
Магний хлорид  1 г Треонин 1 г 
кобалт хлорид  0,02 г Пролин 12г 

 
Биз тажрибаларимиз  давомида  Biosupervit Neo ни синовдан ўтказдик. Қўллаш усули 

йўриқномага асосан куркаларнинг ичимлик сувининг 1 литрига 0.5 мл миқдорда қўлланилди. 
Сабаби куркалар асосан маккажўхори ва буғдой ёрмаси орқали озиқлантирилиши сабабли 
куркалар организмида авитоминозлар ва гиповитаминозларларнинг олдини олишда самарали 
натижа беради. 

Тажриба учун келтирилган курка жўжалари аналоглар қоидаси бўйича 4 гуруҳга 
ажратилди: 

1-соғлом назорат гуруҳига 5 бош соғлом курка жўжалари олинди; 
2-касалланган назорат гуруҳида 5 бош спонтан касалланган курка жўжалари 

(гистомонозга ташхис қилинган ва тажриба давомида даволанмаган); 
3- тажриба гуруҳида 5 бош спонтан касалланган курка жўжалари (гистомоноз 

касаллиги аниқланган, метронидазол ва Biosupervit Neo витаминлар комплекси 0.5мл/ л сувга 
қўлланилган); 

4- тажриба гуруҳида 5 бош спонтан касалланган курка жўжалари (гистомоноз 
касаллиги аниқланган, фуразолидон ва  Biosupervit Neo  витаминлар комплекси 0.5мл/ л сувга 
қўлланилган). 

3 - ва 4 - тажриба гуруҳидаги курка жўжаларига 8 кун давомида қуйидаги схемада 
препаратлар синовдан ўтказилди: 

- Метронидазол  0.5 гр 1 кг омухта емга 8 кун давомида ва  Biosupervit Neo  0.5мл/ 
л сувда эритилиб қўлланилди 

- Фуразолидон 0.5 гр 1 кг омухта емга 8 кун давомида ва Biosupervit Neo  0.5мл/ л 
сувда эритилиб қўлланилди 

- 3 - жадвал 
Курка гистомонозини  даволашда синовдан ўтказилган дори ва витаминли 

аралашмаларнинг  самарадорлик кўрсатгичлари. 

19 21 28 7 3 2 96,5 

2 - жадвал маълумоти бўйича ўтказилган даволаш муолажасининг самарадорлиги 
юқори бўлган даволашдан кейин 3 - тажриба гуруҳидаги 5 бош курка жўжаларида 

гистомонадалар  ягона нусхада қайд этилди, қўлланилган метронидазол ва Biosupervit Neo  
препаратларининг самарадорлик кўрсатгичи 98 % ни ташкил қилди; 4 – тажриба гуруҳидаги 
курка жўжаларида ҳам гистомонадалар жуда кам нусхаларда аниқланиб, қўлланилган 
фуразолидон ва Biosupervit Neo препаратларининг самарадорлиги 96.5 % ни ташкил этди.  

Айни пайтда касалланган ва даволанмаган назорат гуруҳдаги (2-гуруҳ) жўжаларда 
гистомонадаларнинг интенсивлиги доимий сақланди ва уларнинг 2 боши нобуд бўлди. Соғлом 
назорат гуруҳидаги (1-гуруҳ) жўжаларда гистомонадалар қайд этилмади. 

Хулоса. Тўла қийматли озиқлантириш куркалар учун зарур бўлган оқсиллар, ёғлар ва 
углеводларни, шунингдек микроэлементлар ва витаминли комплексларни ҳам ўз ичига олиши 
керак. Улар метаболизмни яхшилайди, жўжаларда суяк ва мушак тизимининг шаклланишига, 
уларни меъёрда ўсиши ва вазнининг ортишини таъминлайди. Витамин комплексларини курка 
гистомонозини даволаш ва олдини олиш учун қўллашдан кутиладиган натижа жигардаги 
токсик жараёнларни камайтириш, ҳаётчанлигини ошириш учун қўллаш юқори 
самарадорликни таъминлайди. 

Юқорида қайд этилган витаминли комплекслар орасида Biosupervit Neo нинг куркалар 
организмида моддалар алмашинувидаги таъсир механизмининг фаоллиги ва жигарда токсик 
жараёнларни нейтраллаши самарадорлик даражасининг юқорилиги, комплекс нархининг 
арзонлиги, барча ветеринария дорихоналарида мавжудлиги ва қўллаш усули жуда енгиллиги 
сабабли алоҳида эътироф этилади. 

